
	Նախագծի 2-րդ հոդվածով առաջարկվում է Օրենքի 15-րդ հոդվածը լրացնել «գ1» և «գ2» կետերով, համաձայն որոնց՝ Կառավարությունը յուրաքանչյուր տարի հաստատելու է նաև Սևանա լճում ձկան և խեցգետնի արդյունագործական որսի չափաքանակները և ժամկետները, արդյունագործական որսի կազմակերպման պայմաններն ու պահանջները, Սևանա լճից տարեկան ջրթողումների և ջրառների պլան-ժամանակացույցը, սակայն հաշվի առնելով օրենքի կարգավորումներով հետապնվող նպատակը՝ որոշակիացման կարիք ունի, թե Կառավարությունը յուրաքանչյուր տարի կոնկրետ երբ պետք է հաստատի Սևանա լճում արդյունագործական որսի չափաքանակները, ինչպես նաև ջրթողումների և ջրառների պլան-ժամանակացույցը:
	Չի ընդունվել
Պարզաբանում՝
1. Սևանա լճում ձկան և խեցգետնի արդյունագործական որսի չափաքանակները և ժամկետները, արդյունագործական որսի կազմակերպման պայմաններն ու պահանջները հաստատվում են յուրաքանչյուր տարի Սևանա լճում   իրականացվող գիտական ուսումնասիրությունների և վերլուծությունների հիման վրա։ Ոսումնասիրության արդյունքների հիման վրա ոլորտի լիազորված մարմնին է ներկայացվում  առաջարկություն՝  տարվա ընթացքում (ըստ փուլերի) արդյունագործական որսի չափաքանակի, ձկան քաշի, որսի ժամկետների, նախաձվադրման և ձվադրման ժամկետների վերաբերյալ։ Այդ տեղեկատվության հիման վրա մշակվում է և հաստատվում է համապատասխան իրավական ակտի նախագիծ։ Ելնելով այն հանգամանքից, որ գիտական ուսումնասիրության ընթացքում ձեռքբերվածտվյալները խիստ փոփոխական են՝ կապված Սևանա լճում ձկան և խեցգետնի քանակի, չափատարիքային կազմի, բնական վերարտադրության, աճի տեմպի,  Սևանա լճի ջրաջերմային առանձնահատկությունների և եղանակային գործոնների առկայությամբ պայմանավորված , ապա հնարավոր չէ հստակ ժամկետ սահմանել իրավական ակտի հաստատման համար։  
2․ Սևանա լճից տարեկան ջրթողումների և ջրառների պլան-ժամանակացույցը կազմվում է ջրօգտագործողների ընկերությունների կողմից տվյալ տարվա համար ջրապահանջարկի ջրօգտագործման պլան-ժամանակացույցով, որը կարող է լինել փոփոխական, պայմանավորված՝ տվյալ տարվա բնակլիմայական պայմաններով, գետերի ջրատվությամբ, ոռոգման ենթակա մշակաբույսերի կազմով, ջրային համակարգերում ջրի հոսքի մեծությամբ, կուտակված ջրի ծավալներից, ոռոգման շրջանում տեղումների քանակից, ոռոգման համակարգերի անխափան աշխատանքներից և այլն: Նշենք նաև, որ պլան-ժամանակացույցը կազմվում է նաև հաշվի առնելով ՀՀ շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի` ՀՀ գետերի տվյալ տարվա գարնանային վարարումների տարրերի կանխատեսումը, որը ներկայացվում է մարտ ամսվա վերջին կամ ապրիլ ամսվա սկզբի օրերին: 
Ելնելով վերոգրյալից հնարավոր չէ հստակ ժամկետ սահմանել իրավական ակտի հաստատման համար։  
	

	2․ Վարչապետի աշխատակազմի 
տարածքային զարգացման և շրջակա միջավայրի հարցերի վարչություն

	«Սևանա լճի մասին» օրենքում լրացումներ և փոփոխություններ կատարելու մաuին» Հայաստանի Հանրապետության օրենքի նախագծին հավանություն տալու մասին» ՀՀ օրենքի նախագծի (այսուհետ՝ Նախագիծ) վերաբերյալ առկա են հետևյալ նկատառումները՝
1. Նախագծի՝
1. 1-ին հոդվածի 2-րդ մասը և 2-րդ հոդվածը անհրաժեշտ է համապատասխանեցնել «Նորմատիվ իրավական ակտերի մասին» ՀՀ օրենքի 14-րդ հոդվածի 3-րդ մասին՝ համապատասխանաբար 1-ին հոդվածի 2-րդ մասի «3.1 կետով» բառերի փոխարեն կիրառելով «3.1 մասով» բառերը, իսկ 2-րդ հոդվածի «15-րդ հոդվածը» բառերի փոխարեն՝ «15-րդ հոդվածի 1-ին մասը» բառերը:
1. 2-րդ հոդվածով լրացվող «գ2» կետի համաձայն՝ ՀՀ կառավարությունը յուրաքանչյուր տարի հաստատում է Սևանա լճից տարեկան ջրթողումների և ջրառների պլան-ժամանակացույցը՝ մինչև ոռոգման նպատակով Սևանա լճից ջրառ իրականացնելու մասին համապատասխան իրավական ակտի ընդունումը, մինչդեռ յուրաքանչյուր տարի ՀՀ կառավարության կողմից հաստատվող՝ Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ծրագրերով սահմանվել է  Սևան-Հրազդան էներգետիկ-իռիգացիոն համակարգից սնվող ոռոգման ջրանցքների գլխամասային ջրառի պլան-ժամանակացույցը:
Վերոգրյալի մասով հարկ է նկատի ունենալ, որ լրացվող լիազորող նորմը մինչ այս Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ծրագրերով սահմանված աղյուսակի համար հնարավոր է լիազորող նորմ չհանդիսանա:
1. Նախագծի ամփոփաթերթի 13-րդ կետում ներկայացված՝ ՏԿԵՆ-ի դիրքորոշման համաձայն՝ ներկայացվում է նաև «Ջրառ» ՓԲԸ-ի կողմից ներկայացված դիրքորոշումը, սակայն այն ամփոփաթերթում առկա չէ: 
Առաջարկվում է Նախագծի ամփոփաթերթը լրամշակել՝ այնտեղ ներառելով նաև «Ջրառ» ՓԲԸ-ի կարծիքը:
	Ընդունվել է


















Ընդունվել է ի գիտություն
[bookmark: _GoBack]Օրենքի նախագծի 2-րդ հոդվածով լրացվող «գ2» կետի սահմանման համար հիմք է հանդիսացել «Սևանա լճի մասին» օրենքի 13-րդ հոդվածի 3-րդ մասի «բ» և «գ» կետերով լիազորող նորմը։ Հետևաբար Օրենքի ընդունումից հետո Սևանա լճից տարեկան ջրթողումների և ջրառների պլան-ժամանակացույցի աղյուսակը կկազմվի լիազորող նորմի ձևակերպմանը համապատասխան։ 
















Ընդունվել է
	



